კონკურსის პირობები
საქართველოს ეთნიკურ უმცირესობათა თვითმყოფადობის ამსახველი გამოცემების (კატალოგი/წიგნი-ალბომი) ხელშეწყობა

1. კონკურსის მიზანი
საქართველოს კულტურული თვითგამოხატვის მრავალფეროვნების დაცვისა და პოპულარიზაციის მიზნით საქართველოს ეთნიკურ უმცირესობათა კულტურული თვითმყოფადობის ამსახველი გამოცემების მხარდაჭერა (კატალოგი/წიგნი-ალბომი). საქართველოს კულტურისა და სპორტის სამინისტროს „ხელოვნების განვითარების ხელშეწყობის ქვეპროგრამის“ ღონისძიების „ეთნიკურ უმცირესობათა ხელშეწყობა“ ფარგლებში ხელი შეეწყობა საქართველოს ეთნიკურ უმცირესობათა თვითმყოფადობის ამსახველ გამოცემებს.

2. კონკურსის პირობები
· კონკურსში მონაწილეობის მიღება შეუძლია იურიდიულ პირს;
· კონკურსანტს აღნიშნულ კონკურსზე შეუძლია მხოლოდ ერთი პროექტის წარმოდგენა;
· სამინისტროდან მოთხოვნილი თანხა არ უნდა აღემატებოდეს 15 000 (თხუთმეტი ათასი) ლარს;
· პრიორიტეტი მიენიჭება თანადაფინანსების მქონე პროექტებს;
· წარმოდგენილი პროექტი უნდა ეფუძნებოდეს საარქივო-სამუზეუმო მასალებს, ექსპონატებს, სამეცნიერო კვლევებს. 
· კონკურსში გამარჯვებულ პროექტებს გამოავლენს და რეკომენდაციებს შეიმუშავებს საკონკურსო კომისია.
· კონკურსში გამარჯვებული პროექტების ავტორებთან გაფორმდება შესაბამისი ხელშეკრულებები.

3. საკონკურსო პროექტების წარმოდგენის პირობები
· პროექტი წარმოდგენილი უნდა იყოს სამინისტროს მიერ კონკურსისათვის შემუშავებული განაცხადის ფორმის შესაბამისად (იხილეთ თანდართული/ვებგვერდზე განთავსებული ფაილები) და მას უნდა ერთოდეს წერილი მინისტრის სახელზე კონკურსის დასახელების მითითებით და  საკითხის მოკლე აღწერით. პროექტი (wordi-ს ფაილში) და თანდართული მასალა წარმოდგენილი უნდა იყოს CD  ვერსიის სახითაც, მასზე მითითებული უნდა იყოს  იურიდიული პირის სახელწოდება;
· პროექტს უნდა ერთოდეს შესაბამისი კვალიფიკაციის მქონე სპეციალისტის დასკვნა გამოცემის შინაარსისა და მასში თავმოყრილი მასალის თაობაზე;
· გამოცემაში ტექსტი წარმოდგენილი უნდა იყოს ეთნიკური უმცირესობის ენაზე და ქართულ ენაზე, ხოლო ანოტაცია - ინგლისურ ენაზე;
· დანართში    წარმოდგენილი უნდა იყოს გამოსაცემად მომზადებული ფაილის ელექტრონული ვერსია (PDF ფაილი) ან მაკეტი, ან გამოცემის   კონცეფცია პრეზენტაციის (Power Point) სახით. პრეზენტაციამ უნდა წარმოაჩინოს  გამოცემის ვიზუალური მხარე, დიზაინის ნიმუშები,  სავარაუდო ვიზუალური მასალის სპექტრი, ტექნიკური პარამეტრები. სავალდებულოა ბეჭდვის ხარჯების წარმოდგენა სტამბიდან სრულყოფილი ინვოისის/ების სახით და წიგნის საგამომცემლო ჯგუფის წევრთა ჩამონათვალი;
· პროექტს უნდა ერთვოდეს ბანკიდან წარმოდგენილი საბანკო რეკვიზიტები;
· თანადაფინანსების შემთხვევაში პროექტს უნდა ერთვოდეს თანადაფინანსების დამადასტურებელი დოკუმენტი (საგარანტიო წერილი) იმ ორგანიზაციიდან, რომელიც უზრუნველყოფს წიგნი-ალბომის/კატალოგის გამოსაცემად მომზადების, ან გამოსაცემად მომზადებული მასალის ბეჭდვის ხარჯს;
· საქართველოს გეოგრაფიული რეგიონების ადგილობრივი თვითმმართველობის მიერ დაფუძნებული ა(ა)იპ ორგანიზაციის მიერ კონკურსზე წარმოდგენილი პროექტების შემთხვევაში, უპირატესობა მიენიჭება ისეთ პროექტებს, რომელიც ასახული იქნება შესაბამისი გეოგრაფიული რეგიონის მიერ დამტკიცებულ კულტურის სტრატეგიის სამოქმედო გეგმაში, სადაც, ასევე, მითითებული იქნება ადგილობრივი თვითმმართველობის, ან სხვა დონორი ორგანიზაციის მხრიდან თანადაფინანსება. აღნიშნული სამოქმედო გეგმა თან უნდა ერთვოდეს საპროექტო განაცხადს.
· პროექტში გამიჯნული უნდა იყოს  შემდეგი ეტაპები და მათი ვადები: 1. გამოცემის ელექტრონული ვერსიის მომზადება, 2. ბეჭდვა 
· წიგნი-ალბომის/კატალოგის ბეჭდვის ხარჯით ხელშეწყობის შემთხვევაში სამინისტრო გამოაცხადებს ტენდერს;
· გამოცემული პროდუქციის ტირაჟის განაწილება-გავრცელება განისაზღვრება ხელშეკრულებით.




4. კონკურსის განრიგი
· საკონკურსო პროექტების მიღება იწყება 2018 წლის 20 მარტიდან;
· პროექტების წარმოდგენის ბოლო ვადაა 2018 წლის 20 აპრილის 16:30 სთ;
· კონკურსის შედეგები გასაჯაროვდება 2018 წლის აპრილის ბოლოს სამინისტროს ვებ-გვერდზე www.culture.gov.ge.
· კონკურსში გამარჯვებული პროექტი უნდა განხორციელდეს 2018 წლის  ივნისიდან წლის ბოლომდე;
· კონკურსზე შემოტანილი მასალა უკან არ ბრუნდება;
· პროექტი და ყველა თანდართული მასალა წარმოდგენილი უნდა იყოს მისამართზე: ქ. თბილისი, სანაპიროს ქ.  N4, საქართველოს კულტურისა და სპორტის სამინისტრო;
კონსულტაციები გაიმართება ყოველ ოთხშაბათს, 14:00 საათიდან 17:30 საათამდე, საქართველოს კულტურისა და სპორტის სამინისტროს ხელოვნების დეპარტამენტში (ტელ: 299 04 80).

